
ИСТОРИЈАТА НА 17 ДЕКЕМВРИ
17-ти декември е Меѓународниот ден на крај на 
насилството врз сексуалните работници. Оваа 
манифестација беше воспоставена за да се укаже на 
кривичните дела од омраза извршени врз сексуалните 
работници ширум светот.

Првично замислена од страна на Ани Спринкл 
(проститутка/порно ѕвезда која подоцна стана сексолог) 
и започната од Sex Workers Outreach Project USA  како 
помен и мирен протест за жртвите на Убиецот од Грин 
Ривер во Сиетл, Вашингтон, Меѓународниот ден за крај на 
насилството врз сексуалните работници им овозможи на 
работниците од градовите ширум земјината топка да се 
соберат и да се организираат против дискриминацијата и 
да им оддадат почит на жртвите на насилството.

Во текот на неделата кога е 17 декември, 2008 г., органи-
зациите за правата на сексуалните работници ќе орга-
низираат активности и мирни протести за да се зголеми 
свесноста за насилството кое вообичаено се врши врз 
сексуалните работници. Мора да им се стави крај на на-
падите, тепањата, силувањата и убиствата на сексуалните 
работници . Постоечките закони само ги спречуваат сексу-
алните работници да ги пријавуваат случаите на насилс-
тво. Стигмата и дискриминацијата чие продлжување се 
овозможува со овие рестриктивни закони овозможи да 
биде прифатливо насилството против нас.

Ве молиме, придружете ни се во напорите да го свртиме 
вниманието во светот на ова прашање со одржувањето на 
5-тиот годишен Меѓународен ден за крај на насилството 
врз сексуалните работници.

Во октомври, судијката Дени во Филаделфија пресуди дека 
групното силување под закана на огнено оружје не претс-
тавува силување, туку „кражба на услугите“. Сите обвинети 
мажи беа ослободени, за потоа повторно да нападнат 
друга жена која не беше сексуален работник. Судијката 
Дени беше беше избрана уште еден мандат  како  судија во 
Филаделфија накусо после тоа судење.

Против полицаец од областа Оринџ,  за кој имаше созна-
нија дека прогонува егзотични танчерки кои работеа во од-
реден клуб,  се подигна обвинение за сексуален напад за 
кој имаше примерок на сперма како доказен материјал, но 
сепак, сега веќе поранешниот полицаец не беше  прогла-
сен виновен за принудување на Луси на рачна мастурба-
ција заради тоа  што, како што обвинителот и кажа на поро-
тата „таа го доби тоа што го сакаше таа вечер“. Ако некој од 
овие примери ве погоди, заради тоа што ТОА МОЖЕ И ВАМ 
ДА ВИ СЕ СЛУЧИ  или на некој ваш близок, тогаш дојдете 
на нашиот собир на 17 Декември да им оддадете почит 
на малтретираните, злоупотребените и убиените сестри и 
браќа од индустријата. 

Погледнете неколку слики од минатогодишниот собир на 
сексуални работници и активисти кои што ја подржуваат 
сексуалната работа и излегоа да кажат СТОП на насилс-
твото врз Сексуалните работници.

Црвениот чадор за првпат беше употребен од страна 
на сексуалните работници и нивните сојузници во 
Венеција, Италија во 2001 г. Таканаречениот Прв 

светски конгрес на сексуалните работници беше уметнич-
ка инсталација подготвена од словенечкиот уметник Тадеј 
Погачар, поставена во рамките на 49-тото Венециско Бие-
нале, од 6 до 8 јуни, 2001 г.   Организиран во шатор поста-
вен на  јавен простор, во „Павилјонот на проститутките“, 
на овој настан земаа учество групи и поединци од Тајван, 
Тајланд, Камбоџа, Виетнам, Италија, Германија, САД и Авс-
тралија. Тие ја претставија ситуацијата на пазарот и диску-
тираа за стратегиите за борбата за остварување на граѓан-
ските права на сексуалните работници. Беа организирани 
видео проекции, изложби, перформанси, уличен театар на 
активистите, како и беа дистрибуирани публикации.

Една од активностите беше и Маршот на црвените чадори. 
Сексуалните работници маршираа по улиците на Венеција, 
при што носеа мегафони и црвени чадори за да го свртат 
вниманието врз лошите услови за работа и кршењата на 
човековите права со кои се соочуваа. Маршот започна 
од шаторот на Павилјонот и продолжи низ центарот на 
градот.

Рутата на маршот ја опфати целата географија на општест-

вената историја на сексуалните работници, почнувајќи од 
венециските куртезани Вероника Франко и Гаспара Стампа 
сé до денешните дни.

Во 2005 г., Меѓународниот комитет за правата на 
сексуалните работници во Европа (ICRSE) го прифати 
црвениот чадор како симбол на отпорот против дискрими-
нацијата. Иницијативата беше општо прифатена од страна 
на заедницата и на неа и се придружија и други групи на 
сексуалните работници. Тоа што започна како една еднос-
тавна идеја се претвори во глобален симбол за правата на 
сексуалните работници.

Во декември, 2007 г., членките на SWAN  го употребија 
црвениот чадор во кампањата против насилството врз 
сексуалните работници. Сексуалните работници во Русија, 
Македонија, Киргистан маршираа со црвени чадори низ 
нивните градови. Црвениот чадор беше објавен на вебс-
траните на членките на SWAN и беше користен во објавите 
за печатот.

Црвената е боја на убавината, додека пак чадорот го пре-
тставува отпорот против нападите кои доаѓаат од небото и 
луѓето. Тоа ја симболизира заштитата против злоупотреба-
та на која се подложени сексуалните работници.

ЦРВЕНИОТ ЧАДОР: МЕЃУНАРОДНИОТ СИМБОЛ НА 
СОЛИДАРНОСТ НА  СЕКСУАЛНИТЕ РАБОТНИЦИ

Забава
ВАГИНАЛЕН ЃЕЛ ПРОТИВ ХИВ!?

Швајцарските научници создале ѓел за кој што како што 
тврдат би можел да им помогне на жените да се заштитат од 

ХИВ инфекцијата. Ѓелот може да се произведе на ефтин начин, 
едноставен е за користење и ефикасен, но единствената лоша 
вест е тоа што сеуште не постои фармацевтска компанија која би 
ги спровела клиничките тестирања за тоа колкава е сигурноста на 
овој ѓел. 

Во текот на испитувањето е развиен анти – ХИВ микробиоцид 
за кое е докажано дека го спречува пренесувањето на ХИВ кај 
мајмуните. 

Но ние сме луѓе и понатаму треба да продолжиме да се 
заштитуваме со единственото контрацептивно средство кое ни 
нуди најголема заштита од ХИВ и други инфекции – КОНДОМОТ.

5-ТЕ НАЈЧЕСТИ СЕКС ГРЕШКИ

Во сексуалниот живот сите парови имаат 
и лоши и добри периоди, но сексолозите 

пронајдоа 5 најчести грешки со кои партнерите 
најчесто го нарушуваат сексот.

1.Избегнување на орален секс-ако жената 
го избегнува секој контакт со спермата и 
се гади од орален секс – пушење, тоа ќе го 
упропасти сексуалниот однос. Исто така мажот 
кој одбива орален секс и не го поднесува 
мирисот на ваѓината, жената ја остава 
незадоволена.

2.Страв од експериментирање-ако 

партнерот сака да се облечете како професорка 
или медицинска сестра, никогаш немојте да 
речете, Што ти е бе на тебе? 

3.Страв од прерано свршување или 
несвршување-мажите најчесто се 
преоптеретени со првиот страв а жените со 
вториот. Совет на експертите е мастурбација, 
бидејќи на таков начин ќе го испитате и 
запознаете сопственото тело.

4.Иницијативата е секогаш на партнерот-
жените почесто ја прават оваа грешка отколку 
мажите, а наспроти ова мажите уживаат кога 
жените ќе ги преземат работите во свои раце.

5.Лесно се засрамувате-сексуалниот живот 
е полн со различни звуци кои не можете 
да ги контролирате, а жените се опседнати 
со физичкиот изглед во кревет, или како 
партнерот ќе ги види наутро без шминка.

Истражувањата покажуваат дека поголемиот 
број на луѓе, ваквите ситничави работи не ги 
приметуваат во кревет.

ОМИЛЕНИ МЕСТА НА КЛИЕНТИТЕ ЗА СЕКС НА ЕКС

Ако во животот на вашиот клиент се провлекла 
љубовна монотонија, или едноставно ужива во 

забранети работи, тој ке посака да го изработите 
на јавно место. Тоа впрочем е и наше секојдневие. 
Јавниот секс “набрзинка” за некои од нив е екстра 
возбудлив, па поголемиот дел од нив токму затоа 
ги користат услугите на уличните сексуални 
работници.

Паркот, грмушките, мостовите, сокаците се 
најомилените места на оние кои што одлучиле да се 
испразнат набрзинка.

Трансексуалноста е во ѓените. 
Научниците ја открија ѓенетската 
причина поради која трансексуалците 

– мажи, кои тврдат дека се жени заробени 
во машко тело, се чувствуваат и се 
однесуваат како жени.

Во една студија во која што учествувале 
112 трансексуалци е откриено дека 
продолжените рецептори на тестостерон, 
машки полов хормон, можат да ослабат 
во периодот кога детето е сеуште во 
мајчината утроба. До сега се сметаше 
дека нема биолошки фактори кои би 
влијаеле на трансексуалноста кај мажите 
и таа се сметаше како личен избор или 
стил на живеење. 

Сепак ова испитување не ја објаснува 
трансексуалноста во подоцната фаза од 
животот.

Кога сме кај трансексуалците ви го (ја) 
претставуваме Араја хит момчето Сексуален 

работник од Тајланд, погоре на сликата, кој 
додека не го извади алатот тешко дека некој би 
му поверувал дека е машко.

МАЛКУ ПОВЕЌЕ ЗА МАШКИТЕ СЕКСУАЛНИ РАБОТНИЦИ, КОИ СЕ МАЖИ А КОГА ИЗЛЕГУВААТ 
ДА РАБОТАТ СЕ ПРЕКРАСНИ ДАМИ – ТРАНВЕСТИТИ, А ШТО СО ТРАНСЕКСУАЛЦИТЕ???

Араја, момче Сексуален работник од Тајлан

СЕКСУАЛНИТЕ РАБОТНИЧКИ ВО БУГАРИЈА 
КОРИСТАТ ПРИГУШЕНИ СВЕТЛА И ВАЗЕЛИН ДА 
ГИ ПОКРИЈАТ СВОИТЕ НЕДОСТАТОЦИ ДОДЕКА 
РАБОТАТ

Во една Бугарска анкета која е направена 
помеѓу Сексуални работнички кои 
што работат во станови во Бугарската 

метропола, за тоа која како ѓи крои своите 
цени, и како ѓи крие своите недостатоци како 
жена, која треба да биде потполно женствена 
и да потсетува на Сексуална работничка на 
прв поглед, анкетата утврдила дека: 9 од 
10 Сексуални работнички прават одредени 
трикови за да ги покријат недостатоците на 
своето лице и тело, а со тоа да заработат што 
повеќе пари, и благодарение на совршеноста 
шансите за ценкање со клиентите се повисоки.

Некои од најнеобичните трикови со кои се 
служат тамошните Сексуални работнички, 
е секако употребата на необични работи во 
козметичките цели. Една од тие е сигурно 
кремата за хемороиди која ја користат за 
намалување на подочњаците, или мачкањето 
на нозете и деколтето со вазелин, за да се 
постигне ефект кој ѓи издолжува нозете и го 
пополнува деколтето.

Многу Бугарки признале дека навечер додека 
работат користат пригушени светла, едно за 

атмосфера, и друго за да ги покријат борите и 
целулитот. Најчеста измама за нивните клиенти 
кои барале надарени Сексуални работнички со 
голем граден кош, бил популнарниот “wonder-
ba” градник , кој и најмалите гради ѓи подигал 
и ѓи правел екстремно големи.

Исто така за нив популарни биле и маѓичните 
хулахопки кои го подигнуваат задникот и 
изгледаат тртлесто, па на прв поглед секој 
потенцијален клиент би посакал да го пикне 
таму, кажала една од девојките.

Потоа следувале и по неколку пара потпунки во 
градите и креми за самопотемнување.

И најинтересното од се е тоа што анкетата 
покажала дека 61% од анкетираните Сексуални 
работнички кажале дака тоа го прават за да ги 
измамат клиентите, а не а се усреќат себе си.

ВО ЛОНДОН СЕКС ЗА 1000 ДЕНАРИ

Верувале или не и ние овде добро 
заработуваме, зато што Сексуалните 
работнички во Лондон нудат пакет 

сексуални услуги за само 15 фунти (околу 1100 
денари).

Услугите со висок ризик како што е аналниот 
секс без кондом, се нуди за само 10 фунти.

Лондонските бордели нудат многу млади 
девојќи, не признавајќи дека се работи за 
малолетнички. Околу 900 бордели нудат 
услуги на жени од 77 различни етнички 
припадности. Добиените резултати беа добиени 
од една Британска организација која ѓи 
третира проституцијата и трговијата со луѓе, 
и беа објавени до сите медиуми. Објавените 
резултати ги загрижија властите во Британија.

На јахтите на Јадранско море, се 
проституираат девојки кои за услугите 

бараат и по 2000 евра, но и по некоја 17 
годишна за само 500 куни.

На хрватскиот Јадран во последно време се 
повеќе е присутен  нов облик на проситуција 
“проституција на јахти” во која уживаат богати 
странци кои што за целодневно уживање 
издвојуваат од 500 до 2000 евра. Во тие 
кругови може да се слушне дека се наоѓаат и 
познати Хрватски манекенки. Нивната цена е 
2000 евра, меѓутоа нивни клиенти би можеле 

да бидат само странци, плашејки се да не 
се дознае со што се бават убавиците надвор 
од модните писти. Исто така на бродовите 
можат да се најдат и малолетни девојки кои 
што своите услуги ѓи нудат по цена од 500 
куни, а воедно ке заработат и добар годишен 
одмор. Девојките кои во Хрватска пружаат 
Сексуални услуги на Јахти ѓи има од секакви 
профили,од “домашни аматерки” до  “увозни 
професионалки”.Девојки за проституција на 
Јахти доаѓаат од секаде, од Сплит, Загреб, 
Белград, Сараево па кој знае можеби и Скопје.

ПРОСТИТУЦИЈА НА ЛУКСУЗНИ ЈАХТИ ВО ХРВАТСКА  
НАЈДОБРО МЕСТО ЗА ДОБРА ЗАРАБОТКA

Здравје и убавина
Се ближи крајот на СИДА-та
Најновите истражувања покажуваат дека вирусот кој ја 
предизвикува Сидата теоретски би можел да биде елиминиран 
во наредните 10 години, доколку луѓето кои што живеат во 
земји со висока стапка на инфицирани би биле тестирани 
и соодветно лечени. Научниците од Светската Здравствена 
Организација велат дека новиот теоретски модел покажува 
дека бројот на заразени со СИДА би можел да биде намален за 
95% во рок од 10 години од почетокот на примената на оваа 
програма. Оваа програма подразбира 90% од популацијата во 
високо заразените земји да бидат тестирани на ХИВ, а потоа 
болните веднаш да бидат изложени на анти-ретровирусна 
терапија. 

Со нов лек против кокаинот
Во Шпанија за неколку месеци ќе за 
почне тестирањето на новиот лек кој на 
зависниците би требало да им помогне, да 
го остават кокаинот. Експертите објаснуваат 
дека новиот лек не ја одстранува целосно 
зависноста од кокаин, туку едноставно го 
одстранува чувството на задоволство откако 
ќе го консумираат. Тестирањето е закажано 
да се одвива во 10 болници а во него ќе 
земат учество 164 корисници на дрога, меѓу 
кои повеќето Сексуални Работници. Се повеке Сексуални Работници корисници 

на кокаинот

Мажите никогаш нема да 
сватат...

Преливањето на телото со врел восок, маникир, 
различни креми за секој дел од телото, тоа се 
едноставно работи кои што мажите неможат 
никако да ѓи сватат.

Одстранување на влакната со восок-Да му 
платите на непознато лице да ви го премачка 
телото со врел восок за да ви ги корне 
влакната, навистина нема премногу смисла. 
Нели се пената за бричење и бричот сосема 
доволни?

Маникир- Посетата на различни салони за 
надградба на ноктите и нивното редовно 
одржување, е беспотребно трошење на време и 
пари. Многу жени не одат на маникир а имаат 

подеднакво убави и природни нокти.

Креми за лице и тело-Зошто на жените им се 
потребни 10 различни креми ?

Крема за лице, крема за самопотемнување, 
крема за зацврстување на градите и што ли 
уште не, каде е крајот?

Ист лак за нокти-Дали сте слушнале 
негде дека маж одбил да води љубов со 
жена, бидејќи розевиот лак на ноктите не и 
одговарал со црвениот лак на нозете.

Повеќечасовно шминкање-Зошто жените се 
спремаат неколку часови пред излегувањето, 
кога би изгледале еднакво добро и со само 20 
минутно шминкање.

Ова се пет задолжителни работи кои што 
морате да ги поседувате, но тоа не значи 
дека треба беспотребно да се расфрлате 
со пари. Доколку неможете да си ги 
препуштите сите овие работи во скапи 
и елитни салони, ДНЕВНИОТ ЦЕНТАР на 
ХОПС во Гази Баба, секоја среда ви нуди 
бесплатна нега на вашето лице, тело и 
коса.

Исповед на сексуален работник

Изгледот “ПРОСТИТУТКА” е 
тренди....
Модните дизајнери за новата сезона 

најдоа инспирација за својата нова 
колекција во стриптизетите и проститутките. 
Чевлите на Canetti имаат масивна 
платформа и штикла висока 10 сантиметри. 
За нив, корсетите, лакованите кратки 
панталончиња, кратки сукњички се голема 
инспирација, иако некој од нив велат дека 
овој стил, е стил на една класична курва. Но 
се лажат нели??? 

НАША СЕКСУАЛНА РАБОТНИЧКА, НИ ГО 
ОПИШУВА СВОЕТО ПРВО ИЗЛЕГУВАЊЕ НА 
ОТВОРЕНА СЦЕНА

Повторно се будам со истата мисла со која 
што синоќа заспав, каде ќе најдам пари 
за дрога за да го поминам и денешниов 

ден? Секој ден исто, можеби денес ќе биде 
подобро од вчера, може некој ќе ми се јави на 
мобилниот па да ме почасти некое грамче, или 
пак ќе ми даде пари, не е важно колку само 
да не сум без ништо барем да имам за една 
паковка колку да се смирам, па после ќе биде 
полесно. Мобилниот како да е мтров, не звони, 
како за инает никој не се јавува а веќе се 
стемни, па подобро би било да излезам надвор 
можеби ќе сретнам некој што ќе ми даде. 

Се облеков, се нашминкав и сега каде???

Ај ќе одам пеш накај Бит Пазар можеби ќе 
помине некој познат со кола, ќе му побарам 
пари и ќе се средам. Тргнав пеш од Чаир 
накај Бит Пазар ама ништо, нема никој што ќе 
застане, па си викам ќе продолжам накај судска 
палата. Знам таму дека се собираат девојќи кој 
одат за пари, па зошто и јас да не отидам сега 
кога ми требаат пари и кога сум во кризи.???

Стигнав до Судска и одма една кола ме застана-
Девојко извини дали работиш ме праша?!

А што да му кажам, како да му кажам, колку 
да му побарам, каде да го однесам, безброј 
прашања ми се свртеа во глава па стиснав заби 
и само му одговорив – Илјадарка, дали е во 
ред?

А тој а каде, па некаде блиску ама каде на 
кале? Он-ајде влези!!!

Влегов во кола и мртва тишина-он не збори, не 

зборам ниту јас, а што би му зборела???

А јас умирам од страв, никој не знае кај сум, 
што правам, ШТО АКО МИ НАПРАВИ НЕШТО 
АМА 1000 ДЕНАРИ СЕ ВО ПРАШАЊЕ А ЈАС 
СУМ ВО КРИЗИ.

Стигнавме на кале, ја паркираше колата и ја 
изгаси и ми вика: Еве ти илјада денари што ми 
ги побара и седни на задното седиште. Заврши 
работа се облекува и ми вика: Сега каде-а јас 
целата испотена и во кризи му викам: Во Чаир 
кај Веро ако можеш да ме оставиш. Тргнавме 
натаму и повторно мртва тишина во колата. 
Тој ќути, ќутам и јас. Стигнавме пред Веро, 
ја изгаси колата и ми вика: Како се викаш? И 
му кажав, ми се чини го излажав, па не бев 
сигурна дали требаше да му кажам која сум?!

Ме праша дали ке му го дадам телефонскиот 
број, а јас као нема проблем си реков, ќе ми 
се најде и за друг пат. Ја отворив вратата за 
да излезам а тој ме фаќа за рака и ми дава 
уште илјада денари велејќи дека не сум јас за 
таму од каде што ме собрал, а јас го прашувам 
зошто? Па секоја девојка што излегла таму не 
излегла затоа што и било досадно дома, или и е 
убаво, сигурно ја натерлао нешто што излегла 
таму, секоја од тие девојки си има своја 
приказна зошто излегла на таа улица. Ги земав 
и тие пари, излегов од колата и правец во Гази 
Баба да земам дрога, и да се средам. Откако 
се средив и стигнав дома си мислам, прв пат 
отидов таму долу и одма направив пари. И утре 
ќе го направам истото. Сето тоа беше за многу 
кратко време, зошто утре не би отишла пак?!!

ТОА БЕШЕ МОЕТО ПРВО ИЗЛЕГУВАЊЕ НА 
ОТВОРЕНА СЦЕНА.

                                                                                                      
Текстот го напиша: М.Л

В
о оваа рубрика особено значење ке му 
придадеме на апсењето на сексуалните 
работници од страна на полицијата кое 
што се случи на 20-ти Ноември 2008 

година. Со ова апсење беа прекршени многу од 
човековите права на Сексуалните работници. 
Токму затоа одлучивме за ова случување да 
пишуваме во оваа рубрика. Коалицијата за 
промоција и заштита на сексуалните и здравствените 
права на маргинализираните заедници, овде спаѓаат 
и Сексуалните работници (ХОПС, ХЕРА, МАССО, 
ЕГАЛ, ММНШ, СТАР, ИЗБОР) најостро ја осудува 
“координираната акција за сузбивање на уличната 
проституција“ на СВР Скопје и смета дека постојат 
сериозни индикации за серија груби процедурални 
грешки, злоупотреба на службената должност и 
прекршување на основните човекови и здравствени 
права на приведените сексуални работници, а воедно 
и нивна директна дискриминација поради фактот дека 
работат како сексуални работници на отворена сцена. 

Имено, на ден 20.11.2008 околу 21ч. во реонот 
околу МРТВ од страна на СВР Скопје беше 
спроведена масовна рација при што лишени 
од слобода и приведени во ПС Бит Пазар беа 
триесетина сексуални работници, нивни партнери 
и еден вработен – активист на НВО ХОПС кој во 
моментот на рацијата ги извршувал своите работни 
задачи (делење на брошури за превенција на 
ХИВ/СИДА). Постојат индикации дека во текот на 
приведувањето, на сексуалните работници не им биле 
јасно укажани  причините за приведување, лишување 
од слобода и задржување во полициската станица, 
како и нивните права загарантирани со Устав, закон и 
меѓународни документи. Околу 22ч. само теренскиот 
работник на ХОПС е ослободен по интервенција од 
адвокат со образложение дека  наводно е приведен 
и задржан во ПС Бит Пазар заради утврдување 
на идентитетот, иако ова лице се идентификувало 
со лична карта и службена легитимација уште при 
самото приведување. 

На 21.11.2008, од полициска станица сите 23 лица 
беа однесени во Инфективна клиника, Скопје, каде 
што врз основа на судски налог им беа извршени 
групни тестериња за ХИВ/СИДА, хепатит Б и хепатит 
Ц. Министерството за внатрешни работи даде изјава 
дека причината за извршеното тестирање е дека 
„постојат и одредени индиции дека овие лица е можно 
да се носители и на разни полови, односно сексуално 
преносливи заразни болести кои свесно ги пренесу-
ваат на други лица што се коси со постојните Закони 
на РМ“1, но останува сосем нејасно врз кои основи 
МВР го има донесено овој заклучок. Итното барање за 
присилно тестирање на осомничените лица за кривич-
ното дело против здравјето на луѓето “Пренесување 
на заразна болест“ (член 205 од КЗ), исто така нема 
рационално објаснување, посебно доколку се земе 

предвид фактот дека истите лица се веќе неколку-
пати доброволно медицински тестирани во рамките 
на националните програми на Министерството за 
здравство. Спроведувањето на присилно медицинско 
тестирање е во целосна спротивност со национални-
те протоколи за ХИВ/СИДА врз коишто е заснована 
и националната стратегија за ХИВ/СИДА усвоена од 
Владата на Република Македонија.

Уште попроблематичен е фактот што присилното 
медицинско тестирање е извршено само врз сексуал-
ните работници, иако постои подеднаква опасност и 
клиентите на сексуалните работници „да се носители 
на полови и вирусни заболувања и истите свесно ги 
пренесуваат на лицата со кои сексуално општат“, 
додека истите се ослободени од ваков акт.  

Повеќе организации на Сексуални работници 
и организации  кои што работат со Сексуални 
Работници а кои што се исто така членови на 
различни интернационални мрежи  напишаа 
отворено писмо кое што го испратија до 
Владата на Р.Македонија изразувајќи го својот 
револт за апсењето на Сексуалните Работници 
од страна на полицијата, давајќи им подршка 
на Сексуалните Работници во нашата земја. 
Подолу е писмото кое што беше пратено, и 
можете да го прочитате, воедно ќе увидите 
кои наши права беа прекршени, односно дека 
дел од нашите колеги беа присилно тестирани. 
Кога ќе бидеме сигурни кои наши права беа 
прекршени тогаш сме спремни сите заедно 
да пренесеме прекршочни пријави спрема 
прекршителите на нашите права.

1. http://www.mvr.gov.mk/ShowAnnouncements.aspx?Ite
mID=6223&mid=1367&tabId=1&tabindex=0

ГРАЃАНСКИ И ЧОВЕКОВИ ПРАВА

Отворено писмо до македонската влада 
по однос на притворот, присилното 
тестирање и тужбите поднесени против 
сексуалните работнички во Македонија 
во ноември, 2008
Будимпешта, 5ти декември 2008-12-08

Почитувани:

Г-ѓо Гордана Јанкулоска, Министер за 
внатрешни работи,

Г-ѓо Анета Станчевска, Вице-Премиер за 
внатрешни работи и главна на Секторот за 
внатрешна контрола

Г-дине Иџет Мемети, Народен 
правобранител

Г-дине Бујар Османи, Министер за 
здравство

Ние, поддржувачи и претставници на 
интернационалната заедница на сексуални 
работници и организации и индивидуалци кои 
ги промовираат човечките права, најостро 
ги осудуваме актуелните полициски акции и 
присилното тестирање за СПИ на сексуални 
работнички во Скопје, Македонија, во ноември 
2008.

Во тие полициски акции, МВР на неколку 
начини изврши сериозни прекршувања на 
човековите права на граѓани на Република 
Македонија.

Со дозволувањето и повикувањето на 
медиумите да ги снимаат и фотографираат 
приведените сексуални работнички и потоа со 
објавувањето дека седум од нив се обвинети 
за кривично дело, МВР двапати го прекршија 
правото на презумција на невиност. Исто така, 
МВР ги откри идентитетите на на обвинетите, 
и покрај тоа што судска одлука не беше 
донесена.

Македонскиот Устав, највисокиот правен акт 
на Републиката, пропишува  презумција на 
невиност: „Лицето обвинето за казниво дело ќе 
се смета за невино сè додека неговата вина не 
биде утврдена со правосилна судска одлука”.�

Понатаму, Уставот пропишува дека „Граѓаните 
на Република Македонија се еднакви во 
слободите и правата независно од полот, 
расата, бојата на кожата, националното и 
социјалното потекло, политичкото и верското 
уверување, имотната и општествена положба.”� 
Во полициските акции само сексуалните 
работнички беа присилно тестирани, додека 

приведените клиенти не биле ниту присилени 
на тестирање, ниту обвинети за интенционално 
ширење на инфекции.

Било која земја која бара членство во ЕУ мора 
да ги исполни условите поставени во Член 
49 и принципите изнесени во Член 6(1) од 
Договорот за Европската Унија. Релевантните 
критериуми беа утврдени од Европскиот 
Совет во Копенхаген во 1993 и засилени од 
Европскиот Совет во Мадрид во 1995.

За да стане дел од ЕУ, новата земја членка 
треба да исполни три критериуми, меѓу 
кои првиот е политички: стабилност на 
институциите кои гарантираат демократија, 
владеење на законот, човекови права и почит и 
заштита на малцинства.

Оваа незаконска акција од страна на 
македонската полиција сериозно и  наштети 
на македонската позиција во својата молба да 
стане дел од семејството на европски нации.

Дозволувајќи им на медиумите да објавуваат 
фотографии и снимки од приведените 
сексуални работници и со објавувањето 
на имињата на улиците каде тие работат, 
Министерството за внатрешни работи ги изложи 
на потенцијално насилство не само сексуалните 
работнички кои работат на тие улици, туку 
и било која жена која во иднина ќе се најде 
таму. Ние бараме да се преземат мерки за 
да се спречи потенцијалното насилство на 
наведените улици и региони.

Присилното тестирање за СПИ експертите за 
човекови права го сметаат за нечовечко и 
деградирачко, а медицинските професионалци 
за неетичко и контрапродуктивно во однос на 
контрола на инфекции. Светската Здравствена 
Организација и УНАИДС во нивното Упатство за 
ХИВ тестирање и советување во здравствени 
установи, издадено во 2007, препорачуваат 
дека:

Секое ХИВ тестирање мора да биде доброволно, 
доверливо и изведено со согласност на 
пациентот. 

Пациентите имаат право да го одбијат 
тестирањето. Не смеат да се тестираат за ХИВ 
против нивната волја, без нивно знаење, без 
адекватни информации и без да ги добијат тест 
резултатите.

Информирањето пред тестот и советувањето по 
тестот остануваат интегрални компоненти на 
процесот на ХИВ теститање.

Пациентите треба да добијат поддршка за да 
се избегнат потенцијални негативни последици 

и благосостојбата на македонскиот народ, но 
благосостојбата на една група никогаш не е 
оправдана со репресија на други, особено на 
маргинализирани и стигматизирани социјални 
групи како сексуални работници, МСМ, и 
претставници на ЛГБТ заедницата.

Секоја акција на националните агенции за 
спроведување на законот која ги има за 
цел овие ранливи групи мора да биде во 
консултација и координација со Министерството 
за здравство и агенциите за социјална работа. 

Бараме Министерството за Внатрешни Работи 
да ги истражи причините, процедурите и 
последиците од апсењата и присилното 
тестирање и да се потсети дека самата суштина 
на агенциите за спроведување на законот 
е да се обезбеди владеење на законот и 
демократијата и “да се гарантираат човекови 
права и граѓански слободи”1 за сите граѓани во 
државата.

Имајќи ги предвид сите интернационални 
договори и спогодби поврзани со човекови 
права потпишани од Република Македонија, 
бараме такви репресивни акции да не се 
преземаат во иднина и сите прекршувања 
на правата на приведените да се исправат. 
Сигурни сме дека Македонија има потенцијал 
во понатамошното развивање на граѓанската И 
демократската состојба.

Параграф 2, Член 13 од Устав на Република 
Македонија

 Параграф 2, Член 9 од  Устав на Република 
Македонија, http://www.b-info.com/places/Macedonia/
republic/Constitution.txt 

Види Преамбула на Устав на Република Македонија, 
http://www.b-info.com/places/Macedonia/republic/Con-
stitution.txt

од знаење и откривање на нивниот ХИВ статус, 
како дискриминација или насилство.

Со обвинување на Хепатитис-Ц позитивните 
сексуални работнички за интенционално 
заразување на граѓаните и со откривање 
на идентитетот на обвинетите, властите 
ги подриваат напорите на програмите за 
превенција во главните општествени текови 
и ќе ги обесхрабрат и исплашат македонските 
граѓани да вршат доброволно тестирање.

Ги повикуваме медиумските куќи, новинарските 
асоцијации и медиумските репортери да 
бојкотираат слични идни повици од страна на 
полицијата да ги снимаат обвинетите пред да 
се изречат судски пресуди. Во такви случаи 
медиумите се користат како инструменти за 
незаконска деградација и стигматизација на 
обвинети кои се невини додека не се докаже 
спротивното.

Информирано учество и известување за такви 
акции е не само неетичко, туку е и учество во 
незаконско дело.

Ги повикуваме македонските граѓани да 
застанат во одбрана на човековите права 
на сексуалните работници; сексуалните 
работници се луѓе и треба човечки да се 
третираат. Сите ние треба да ги браниме 
човековите права на секој граѓанин, затоа 
што ако нечии права се прекршени, нашите 
се загрозени. Вчера евреите, јеховините 
сведоци и ментално онеспособените, денес 
сексуалните работници, хомосексуалците и 
ромите, утре секој од нас би можел да биде 
жртва на незаконско приведување, насилство, 
деградација, присилно СПИ тестирање и 
вербално напаѓање во медиумите, освен ако 
не создадеме општество во кое законите се 
спроведуваат еднакво за сите и сите се еднакви 
пред законот.

Ние имаме разбирање за грижата за здравјето 

подржано од:

во издание на:



 ХОРОСКОП КОЈ ГО ПРЕДВИДУВА 
ЗДРАВЈЕТО
Биковите се послушни пациенти, 
Близнаците напорни, а Лавовите мрзливи. 
Девиците секогаш се придржуваат кон 
советите на лекарите, а Овните само онака 
ѓи сваќаат симптомите на болестите.

 
ОВЕН- Често страда од главоболка, мигрена и 
несоница. Родените во овој знак прскаат со енерѓија 
и не дозволуваат здравствените тегоби и да им 
го нарушат секојдневниот ритам. Исцрпеноста е 
единствената работа која што може да ги закова во 
место, а тоа најчесто резултира со тешки болести и 
воспаленија. Родени се како борци и не дозволуваат 
болеста да ги успори, и на нејзе гледаат само како 
на уште еден проблем кој што мора да се реши.

БИК-Родените во овој знак најчесто имаат проблеми 
со вратот и вратните пршлени, а често се склони на 
воспаление на грло, нос и уво. Темпераментните и 
тврдоглави Бикови водат особена грижа за своето 
здравје, земајќи ги препишаните лекови  и редовно 
одат на лекарски контроли. Не веруваат така лесно 
па кога станува збор за болести секогаш бараат 
трето мислење и трагаат по најдобар начин да се 
излечат од болеста која што ги нападнала. Најчесто 
Биковите ѓи напаѓа  болеста кога се под стрес или 
имаат нерешени емоционални односи.

БЛИЗНАЦИ-Осетливите точки кај овој знак  се 
живците и градниот ќош, а склони се кон проблеми 
со горниот дел од телото. Често ѓи напаѓа кашлица, 
склони се на астма и бронхит. Близнаците се 
напорни болесници, сакаат да оздрават веднаш, 
ги негираат симптомите и забораваат редовно да 
зимаат лекови. Често размислуваат дека лекарите 
поставуваат погрешни дијагнози, иако тие најдобро 
знаат што не чини со нивното здравје.

РАК-Имаат проблеми со варењето, градите и очите. 
Ѓи мачат проблеми со желудникот, склони се на 
чиреви и лошо реагираат на непозната храна. Се 
грижат за своето здравје и најчесто би сакале да 
се опкружени со луѓе кои што би им помогнале ако 
нешто не штима со нивното здравје. За нив најдобар 
лек е љубовта и вниманието кое што го добиваат од 
нивните најблиски. Лекарите ги бираат исклучиво по 
препорака.

ЛАВ-Склони се кон кардиоваскуларни проблеми и 
болки во грбот, а најчесто имаат проблем и со видот. 

Забрзаното чукање на срце најчесто е поврзано со 
премногу работа, кој што овој хороскопски знак 
го ставаат на грб. Мрзливи пациенти се и секогаш 
сакаат да докажат дека се јаки и дека ниедна болест 
не може да ги надвладее. Најдобар совет за нив е 
секој ден да одмараат по малку и да се опуштат како 
би го смириле срцето. 

ДЕВИЦА-Најчесто ѓи погодуваат болестите поврзани 
со јетрата и бубрезите. Склони се кон напад на 
камен на бубрегот. Редовно одат на преглед и 
водат грижа за своето здравје. Се хранат здраво и 
правилно како би ги избегнале можните проблеми 
со здравјето. Одлични пациенти се и секогаш ѓи 
следат советите препишани од лекар, и најчесто ја 
поштуваат изреката: Подобро да се спречи отколку 
да се лечи.

ВАГА- Склони се кон проблеми со хормоните и 
уринарниот тракт. Подобро би отишле кај лекари 
кои се мирни и имаат време за нив, инаку би излегле 
од ординација. Повеќето проблеми се поврзани 
со нивниот карактер, па така и болестите кои ѓи 
напаѓаат се најчесто на психичка база.

ШКОРПИЈА-Личностите родени во знакот на 
Шкорпија страдаат од проблеми поврзани со 
ѓениталиите. Склони се на уринарна инфекција, 
која што најчесто им ствара проблем во сексуалниот 
живот. Нервозни се на секое одење кај лекар и не 
сакаа да зборуваат за своите симптоми, па така 
кај овие личности е најтешко да се воспостави 
вистинската дијагноза.

СТРЕЛЕЦ- Склони се на проблеми со кичмата и 
коските, колковите и бедрата, а чувствуваат болки 
во вратот и грбот. Овој весел и темпераментен знак 
сака да ужива во животот, па последиците се често 
видливи во облик на масни наслаги на критичните 
точки. За нив најдобар лек е нивниот оптимизам,  
кој најчесто помага повеќе отколку било кој друг 
антибиотик. Соработува со лекарите но понекогаш 
има повеќе доверба во лекарите отколку што треба.

ЈАРЕЦ- Страдаат од проблеми поврзани со кичмата 
и коските. Посебно внимание мораат да посветат 
на зглобовите, колената, забите и кожата. Ретко 
се болни, но кога се тоа одлично го поднесуваат. 
Послушни пациенти се и редовно ги земаат лековите, 
за да би оздравеле што побргу за да можат да им се 
вратат на секојдневите рутини. Доколку ѓи нападне 
некоја тешка болест склони се кон депресија.

ВОДОЛИЈА-Имаат проблеми со циркулацијата и 
зглобовите. Исто така за нив најчест проблем се и 
проширените вени. Кога се болни на тоа гледаат 
како да се работи за некој друг, и секогаш сакаат 
точен одговор, од што болуваат? Иако строго се 
придржуваат кон терапијата, болеста најчесто 
повторно им се враќа.

РИБИ-Страдаат од болести поврзани со 
имунолошкиот систем и проблеми со нозете и 
ноктите. Често ѓи напаѓаат вирусни нфекции а 
враснат нокт е сосема нормална работа за родените 
во овој знак. Тешко поднесуваат кога со нивното 
здравје нешто не е во ред и секогаш земаат поголема 
количина лекови како би оздравеле побрзо. Многу 
важно за нив е редовно да одат на лекарски 
контроли.


